
LINGOLINGO

Pelajar sekolah rendah danmenengahmenyelami
budayadanbahasaMelayumelaluiprogramdankegi-
atan semasa acaraRentas Pantas 2024 baru-baru ini.
Acara itudiadakandi InstitutPendidikanNasional

(NIE) pada 2Mac untukmurid sekolah rendah dan 9
Mac bagi pelajar sekolah menengah.

Rentas Pantasmerupakankumpulanad hocdi ba-
wahnaunganPersatuanBahasa danKebudayaanMe-
layuUniversiti TeknologiNanyangdan InstitutPendi-
dikan Kebangsaan (Perbayu NTU/NIE).
Acara tahunan itu bertujuan memupuk rasa cinta

danminat terhadapbahasadanbudayaMelayudalam
kalangan pelajar sekolah rendah dan menengah.
Ketua Rentas Pantas 2024, Cik Thyra Juhari, ber-

kongsi dengan Berita Harian (BH) bahawa seramai
80pelajar dari tujuh sekolah rendahdan sembilan se-
kolahmenengahmenyertai acara tersebutyangberte-
makan ‘Merentas Waktu, Memperkasa Ilmu’ yang
menggalakkan penerokaan merentasi pelbagai tem-
poh sambil menyelidiki legendaMelayu popular dan
kepentingannya dalam budaya Melayu.
Ia juga menekankan pemerkasaan ilmu dengan

memperkukuh keupayaan intelek tentang budaya
danwarisanMelayumelalui permainan dan kegiatan
yang menyeronokkan.
“Misi kami adalah untuk mengadakan program

dan aktiviti khas yang dapat memperkaya pengalam-
an pembelajaran pelajar menggunakan kaedah pem-
belajaranmelaluipermainan,”kongsiCikThyrayang
berterima kasih terhadap 22 ahli jawatankuasa yang
lain serta40 sukarelawanyang telahmenjayakanaca-
ra itu.
Guru Madrasah Irsyad Zuhri Al-Islamiah, Cik

Murni Redzwan, yang turut serta memuji daya usaha
serupa itu yang wajar diberikan sokongan sepenuh-
nya.
Beliau berkata: “Inisiatif dan acara seperti Rentas

Pantasmemainkan peranan yang sangat besar dalam
mempromosikan Bahasa dan BudayaMelayu teruta-
ma sekali kepada generasi muda.
“Bukan sahaja murid-murid saya dapat bersero-

nok sambil belajar tentang bahasa dan budayaMela-
yu bahkan mereka diperkenalkan kepada watak-wa-
tak legenda Melayu dan mengulang kaji tatabahasa
seperti penjodoh bilangan, peribahasa, kosa kata dan
banyak lagi.”
Setiap tahun,Rentas Pantas akanmengadakan se-

buah acara gah berkonsep, ‘Amazing Race’ dengan
pelajar akan dapat menyelami budaya dan bahasa
Melayu menerusi stesen-stesen permainan tertentu
dengan lebih mendalam. – BATRISYIA BAHARIM

UsahaNTUPerbayu suntik minat
bahasaMelayu bagi pelajar sekolah

Permainan ‘Amazing Race’ semasa acara Rentas Pantas 2024 yang
membenarkan pelajar berseronok sambil mempelajari dan mendalami
budaya dan bahasa Melayu. – Foto RENTAS PANTAS NTU

Murid sekolah
rendah bermain
permainan sahibba
di salah satu stesen
‘Amazing Race’
semasa acara
Rentas Pantas 2024
pada 2 Mac. – Foto
RENTAS PANTAS
NTU

KENAL-KENAL

Di sebalik kemajuan masyarakat Melayu/
Islam, ada yang cenderung mengaitkan isu
kesihatan mental dengan kurangnya ketaat-
an agama, termasuk solat dan kerohanian
yang tidak mencukupi.
Stigma itu mempunyai kesan besar terha-

dap cara individu yang menghadapi cabaran
kesihatan mental dilihat dan dirawat dalam
masyarakat.
Cik Nur Haziqah Mohd Yazid mengha-

dapi stigma tersebut apabila beliaumenerima
komen negatif, mempersoalkan kepercaya-
annya dengan komen “tak ada iman ke?”.
Siswazah berusia 24 tahun itu didiagnosis

mengalami gangguan kemurungan atau
‘Depressive Disorder’ sekitar 2020, diikuti
dengan Gangguan Sempadan Personaliti
atau ‘Borderline Personality Disorder’.
Keadaan kesihatannya serta pengalaman

negatif yang dialaminya mendorongnya
membiasakan topik perbualan berkaitan ke-
sihatan mental dalam kalangan masyarakat
melalui coretan dan renungan animasi di wa-
dah Instagram beliau, @/thecrazypsychkid.
Lulusan Psikologi Universiti Nasional Si-

ngapura (NUS) itu berkongsi dengan Berita
Harian (BH) bahawa beliau kini dalam kea-
daan remission (reda), tidak lagi menunjuk-
kan sebarang gejala yang berkaitan dengan
diagnosis tersebut dan menjalani kehidupan
yang sihat dan berfungsi sepenuhnya.
Mengimbaukembali detik beliaudihantui

pemikiranberbahaya,CikNurHaziqahmula
mengalami tekanan apabila keadaan di ru-
mah semakin teruk, di samping tekanan aka-
demik sekolahnya.
Persekitaran yang tidak tenteram atau

abusive di rumah, disusuli pemergian arwah
neneknya pada 2020, membawa kepada
emosi yang keterlaluan dan pemikiran yang
negatif.
“Sayamembesar dalamkeadaan yang pe-

nuh dengan penderaan lisan dan emosi. Hari

demi hari, penderaan itu semakin mening-
kat...
“Adik-beradik yang lain cenderung kepa-

da pergaulan yang salah. Jadi ibu saya harus
memperuntukkan banyak masa dan tenaga
untuk menguruskan tingkah laku mereka,”
jelas anakkedua itu yangmeluahkanbahawa
beliau mendapati dirinya sering dipinggir-
kan.
Bahkan, Cik Nur Haziqah turut mengha-

dapi cabaran stigmayangmenyelubungi kesi-
hatan mental dalam masyarakat Melayu, di-
tambahpula dengan tanggapan salah tentang
amalan agamadanbudaya, telahmempenga-
ruhi persepsi dan rawatan terhadap isu kesi-
hatan mental.
Disebabkan ramai beranggapan bahawa

kesihatan mental berpunca daripada keku-
rangan iman, Cik Haziqah berasa kededua
orang tuanya turutmempunyai tanggapan se-
demikan apabila ibunyamembawanya untuk
dirawat.
Budaya mempunyai pengaruh yang keta-

ra dalam masyarakat Melayu, terutamanya
yang terbukti dalam persepsi negatif yang
berlaku di sekeliling kesihatan mental.
Jalinan budaya dengan agama merumit-

kan lagi keadaan, kerana isu kesihatan men-
tal lazimnya dikaitkan, tambah beliau.
Di sebalik cabaran itu, berbekalkan ilmu

psikologi,CikHaziqahbertekadmenghapus-
kan stigma yangmengelilingi kesihatanmen-
tal denganmendidik orang ramai tentang isu
tersebut yang tiada kaitan dengan rohani.

Selepas menjalani sokongan dan rawatan
profesional, termasukubat-ubatan dan terapi
psikologi intensif,CikNurHaziqah kini lebih
sihat dan mampu mengawal emosinya de-
ngan lebih baik.
“Bagi mereka yang berhadapan dengan

kesihatan mental, utamakan diri anda, abai-
kan sebarang stigmaataumerekayangmeng-
adili dan dapatkan bantuan profesional,”
kongsi beliau yang merancang untuk mene-
ruskan kerjanya tentang kesedaran kesihatan

mental, khususnya dalam masyarakat Mela-
yu agar mereka lebih maklum dalam mena-
ngani isu kesihatan mental.
Cik Nur Haziqah, yang kini bekerja seba-

gai ahli terapi tingkah laku, khusus bertugas
dengankanak-kanak autisme, turut berkong-
simatlamatutamanyauntukmenjadi ahli psi-
kologi klinikal, menggunakan pengalaman
dankepakarannyaagardapatmemberi kesan
yang positif dan bermakna dalam kehidupan
orang lain.

Tekad ubah mentaliti
masyarakat dalam isu

kesihatan mental

Cik Nur Haziqah Mohd
Yazid mahu meneruskan
tugas dalam menyokong
dan memupuk kesedaran
tentang kesihatan mental,
khususnya dalam
kalangan masyarakat
Melayu. – Foto NATASHA
KASIM PHOTOGRAPHY

Saya membesar dalam keadaan
yang penuh dengan penderaan
lisan dan emosi. Hari demi hari,
penderaan itu semakin
meningkat... Bagi mereka yang

berhadapan dengan kesihatan mental,
utamakan diri anda, abaikan sebarang stigma
atau mereka yang mengadili dan dapatkan
bantuan profesional.
– Cik Nur Haziqah Mohd Yazid, siswazah bidang psikologi yang
didiagnosis mengalami gangguan kemurungan atau ‘Depressive
Disorder’ sekitar 2020, diikuti dengan Gangguan Sempadan
Personaliti atau ‘Borderline Personality Disorder’.

“

APA CERITA DI KAMPUS?

TIA
TIO

Tak faham bahasa yang
digunakan generasi kini?
Ruangan GenKini Berita
Harian mengajukan soalan
kepada ‘Tia dan Tio’.

‘Red flag’ dan ‘green flag’ – istilah
ini sudah acapkali kita dengar dalam

kalangan belia hari ini.
Namun, Tia dan Tio kini tertanya-

tanya tentang satu lagi jenis ‘bendera’
iaitu ‘beige flag’.

Apakah itu ‘beige flag’?

‘Beige flag’; kata adjektif

Contoh:
“Dia menggunakan huruf besar un-

tuk huruf pertama setiap ayat dalam
teks pesanannya. Ini merupakan ‘bei-
ge flag’.”
Di alam maya, istilah ‘beige flag’ di-

gunakan dalam konteks hubungan ro-
mantik untuk menggambarkan tingkah
lakupasanganyangdianggappelikna-
mun ia masih boleh diterima.

Maka itu, ‘beige flag’ dalam
sesebuah hubungan itu bu-
kan dikategorikan sebagai
‘toksik’ (red flag) atau

‘sihat’ (green flag).

Jika anda ada sebarang soalan,
ajukan kepada

haryani@sph.com.sg


